Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du (8-14/PES-00123). Galdera hori 2014ko ekainaren 12ko 1822 sarrera-zenbakiarekin erregistratu zen. Hona Nafarroako Gobernuko Ekonomia, Ogasun, Industria eta Enpleguko kontseilariak horri buruz ematen dion informazioa:
Industria berrabiatzeko plan hori gauzatzeko kronogramaren bat egiteari dagokionez.
Lanerako aurreikusi den jokalekuak hiru urteko horizontea dauka: 2015-2017. Jarduera ekonomikoa berrabiatzeko lehenengo neurriak eta, zehazkiago, industria jarduera berrabiatzekoak, 2015ean jarriko dira abian, inbertsioa, I+G, berrikuntza eta nazioartera ateratzea bezalako esparruetarako jada aurreko urteetan eman izan direnei jarraipena, indarra eta zabalpena emateko laguntza gisa.
Plan horretarako aurrekontua jarri izanari eta aurrekontu horren zenbatekoari dagokienez.
Une hauetan planaren edukiari buruz ari gara lanean, neurriak eta ekimenak baloratuz. Urteko azken hiruhilekoan planaren balorazio ekonomiko bat edukiko dugu. Hala eta guztiz ere, eta hura lehentasun bat denez, aurrekontuan zer diru dagoen hartu beharko dugu kontuan.
Beste eragile batzuekin lan egiten ari ote garen edo lan eginen ote dugun, industria berrabiarazteko planaren esparruan.
Beste eragile batzuekin lanean ari gara Elkarrizketa Sozialaren Mahaian. 2014ko apirilaren 11ko saioan, mahai horrek erabaki zuen lantalde bat abian jartzea jarduera ekonomikoa eta enplegua berrabiatzera zuzendutako neurriak bultzatze aldera. Horretarako, adostasuna egon zen industria politikari ikuspegi integral batetik ekitearen garrantziari dagokionez (finantzaketarako laguntza, inbertsioak erakartzea, azpiegiturak, energia, teknologia, berrikuntza, giza kapitalaren prestakuntza eta abar). Lantalde horretan honakoek hartzen dute parte: erakunde ekonomiko eta sozialen ordezkariak, Industria, Energia eta Berrikuntzako eta Politika Ekonomiko eta Enpresarialeko zuzendari nagusi Iñaki Morcillo eta María Jesús Valdemoros, hurrenez hurren. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

